Cyfathrebu LM3 Arweiniad Rhag 09

Cyfathrebu Lefel Mynediad 3

Arweiniad

CM3.1.1
Deall ac ymateb
Rhaid i chi ddeall a gwybod sut i ymateb i iaith a siaredir mewn sefyllfa wyneb yn wyneb, h.y. nid yw sgwrs ffôn yn dderbyniol. Yn ymarferol, gallwch arddangos rhai o’r sgiliau hyn wrth gymryd rhan mewn trafodaeth gyda pherson arall (CM3.1.3).

Gwybodaeth newydd

Rhaid i rywfaint o’r wybodaeth fod yn newydd i chi ac yn dod o amrywiol ffynonellau.

Strategaethau

Gall strategaethau i egluro a chadarnhau eich bod yn deall gynnwys gofyn cwestiynau er mwyn egluro pwyntiau, ailadrodd/cadarnhau’r hyn ddywedodd y siaradwr a.y.y.b.

CM3.1.2

Siarad i gyfathrebu

Rhaid i chi wybod sut i gyfathrebu ystod o gynnwys a theimladau ar lafar. Yn ymarferol, gallwch arddangos rhai o’r sgiliau hyn wrth gymryd rhan mewn trafodaeth gyda pherson arall (CM2.1.3).
Siarad yn glir

Rhaid i chi ynganu eich geiriau yn glir, gan siarad â sain llais a chyflymder sy’n briodol ar gyfer y sefyllfa (e.e. maint yr ystafell, lefel y sŵn, y person/y bobl rydych yn siarad â fe/hi/nhw) fel bod pobl eraill yn gallu clywed a deall yr hyn yr ydych yn ei ddweud.

Mynegi’n glir

Rhaid i chi ddefnyddio geirfa ac ymadroddi priodol a chyflwyno’r hyn sydd gennych i’w ddweud mewn trefn resymegol.

Mynegi teimladau

Rhaid i chi fedru dweud beth rydych chi’n ei feddwl neu ei deimlo mewn modd cytbwys a phendant heb fod yn ymosodol.

CM3.1.3

Trafod 

Rhaid i chi gymryd rhan mewn trafodaeth gydag o leiaf dau berson arall. Gallwch chi gynnig y topig a’r sefyllfa, neu gallwch gael y rhain gan eich tiwtor/athro/hyfforddwr.
Parchu hawliau eraill i gymryd eu tro 

Rhaid i chi fedru adnabod pan fo eraill yn dymuno siarad mewn trafodaeth, a chaniatáu iddyn nhw wneud hynny.

CM3.2.1

Darllen, deall a chael gwybodaeth

Gallwch ddarllen y testunau naill ai ar bapur neu ar sgrin.  Rhaid i o leiaf un testun gynnwys
delwedd.

Cydnabod pwrpas

Rhaid i chi fedru cydnabod pwrpas testun, er enghraifft testun cyfarwyddiadol, yn ôl ei osodiad, ei ddyluniad neu’r geiriau sy’n cael eu defnyddio, cyn i chi ei ddarllen yn fanwl.

Defnyddio geiriadur 

Rhaid i chi fedru sylweddoli pan mae angen deall gair sy’n anghyfarwydd arnoch, a dod o hyd i ddiffiniad priodol mewn geiriadur.

Gofyn i eraill

Rhaid i chi fedru sylweddoli pan fo angen help arnoch a gofyn i berson addas.

CM3.3.1

Ysgrifennu testun

Rhaid i chi ystyried ffurfiau posib, gydag arweiniad a chadarnhad gan eich athro, tiwtor neu hyfforddwr, a dewis un sy’n briodol i’ch tasg.
Gwirio
Rhaid i chi wirio a (lle y bo angen) cywiro eich gwaith er mwyn sicrhau bod y sillafu a’r atalnodi yn gywir a bod eich ystyr yn glir.

